ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 9-Ի N 1251-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը).
Իրավական ակտի ընդունման անհրաժեշտությունը պայմանավորված է ՀՀ կառավարության 2004 թվականի դեկտեմբերի 16-ի N 1847-Ն որոշման N 2 հավելվածով /այսուհետ՝ Որոշում/ սահմանված՝ Հայաստանի Հանրապետությունում ճանապարհաշինարարական, շինարարական տեխնիկայի կադաստրի վարման գործառույթի իրականացման ընթացքում հաշվառումից հանված տեխնիկային հաշվառման համարանիշներ տրամադրելու միջոցով արտահանման գործընթացի  ապահովմամբ:
2. Ընթացիկ իրավիճակը և խնդիրները․ 
Որոշմամբ սահմանված՝ Հայաստանի Հանրապետությունում ճանապարհաշինարարական, շինարարական տեխնիկայի կադաստրի վարման աշխատանքներն իրականացնում է ՀՀ տարածքային կառավարման և ենթակառուցվածքների նախարարությունը /այսուհետ՝ Նախարարություն/: Որոշմամբ սահմանված կարգով ճանապարհաշինարարական, շինարարական տեխնիկայի հաշվառման արդյունքում Նախարարության կողմից տրամադրվում է   տեխնիկական վկայագրի և պետական համարանիշ ինչպես նաև սեփականատիրոջ դիմումի հիման վրա նշված տեխնիկան հանվում է հաշվառումից: Այն դեպքերում երբ ճանապարհաշինարարական, շինարարական տեխնիկան առքուվաճառքի պայմանագրի հիման վրա հանվում է հաշվառումից և օտարվում արտերկրյա կազմակերպության՝ անհրաժեշտություն է առաջանում տեխնիկային հատկացնել տարանցիկ համարանիշներ տեխնիկայի արտահանման գործընթացը կարգավորելու նպատակով: Սակայն ՀՀ կառավարության 2004 թվականի դեկտեմբերի 16-ի N 1847-Ն որոշմամբ հաշվառող մարմնին տարանցիկ համարանիշներ տրամադրելու գործառույթ չի նախատեսված։ 
3. Տվյալ բնագավառում իրականացվող քաղաքականությունը
Նախատեսվում է ՀՀ կառավարության 2010 թվականի սեպտեմբերի 9-ի N  1251-Ն որոշման մեջ լրացում կատարելու միջոցով ապահովել տրանսպորտի բնագավառում Կառավարության քաղաքականությունն իրականացնող մարմնի կողմից Հայաստանի Հանրապետության կառավարության 2004 թվականի դեկտեմբերի 16-ի N 1847-Ն որոշմամբ հաշվառման ենթակա տրանսպորտային միջոցների Հայաստանի Հանրապետությունից արտահանման նպատակով հաշվառումից հանելու դեպքում ըստ ներկայացված հայտի «Տարանցիկ» տեսակի համարանիշեր տրամադրելու գործառույթը։
4. Կարգավորման նպատակը և բնույթը.
Օրեսդրական սույն կարգավորմամբ կապահովվի Հայաստանի Հանրապետության կառավարության 2004 թվականի դեկտեմբերի 16-ի N 1847-Ն որոշմամբ հաշվառման ենթակա ճանապարհաշինարարական, շինարարական տեխնիկայի՝ հաշվառումից հանելու և օտարելու դեպքերում արտահանման գործընթացի ամբողջական և առանց խոչընդոտների իրականացումը։

5. Նախագծի մշակման գործընթացում ներգրավված ինստիտուտները և անձիք. 
Նախագիծը մշակվել է Տարածքային կառավարման և ենթակառուցվածքների նախարարության կողմից։
6․ Տեղեկատվություն  լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Որոշման նախագծի ընդունման դեպքում պետական բյուջեի և տեղական ինքնակառավարման մարմնի բյուջեի մուտքերի էական ավելացում կամ նվազում չի նախատեսվում։
7. Կապը ռազմավարական փաստաթղթերի հետ
Ռազմավարական փաստաթղթերի հետ կապը բացակայում է։

